
Боныхъёд
Gismeteo-йы бёрёггёнёнтём гёсгё, 24 апрелы, республикёйы боны-

хъёд уыдзён асёст, нё уардзён. Уёлдёфы температурё – 11-24  градусы 
хъарм. 

Боны дёргъ — 13,50 Хурыскаст — 05,04
Хурныгуылд — 18,54

Валютёйы аргъ Доллар — 93,19
Евро — 99,19 12 +

ЁРСИДТ 
Рёствёндаг ут, лёппутё! 

РУХС КУВЁНДЁТТЁ
Удварны уидёгтё

ЮБИЛЕЙ
Раздёрау – уёнгрог ёмё куыстуарзон

                                    www.rastdzinad.ru
                                vk.com/club217633221  
                                t.me/gazetarastdzinad1923

Дзырды фарн
Кард кём нё кёрда,  
уым – зондёй.

          КОЧЫСАТЫ Мухарбег

Ö¸éóò, ¸ôñûì¸ðòàó, ðàтò¸ì í¸ êúóõò¸
Àáîí ê¸ð¸äçèì¸, Èðû ë¸ïïóò¸!..

Ö¸ãàò Èðûñòîíû ðåñïóáëèêîí àä¸ìîí ãàçåò
Ðåñïóáëèêàíñêàÿ íàðîäíàÿ ãàçåòà Ñåâåðíîé Îñåòèè

Ãàçåò ö¸óûí ðàéäûäòà 1923 àçû 14 ìàðòúèéû — ãàçåòà èçäàåòñÿ ñ 14 ìàðòà 1923 ãîäàÃàçåò ö¸óûí ðàéäûäòà 1923 àçû 14 ìàðòúèéû — ãàçåòà èçäàåòñÿ ñ 14 ìàðòà 1923 ãîäà

Àðãú 10 ñîìû

 Профессион ахуырад  

«Абилимпикс»: 
дёсныдёртё сбёрёг сты

Цёгат Ирыстоны ахицён регионалон чемпионат 
«Абилимпикс». 15 апрелёй 22 апрелы онг 12 сёрма-
гонд фёзуатыл цыдысты алы дёсныйёдтёй ерыстё 
скъолаты хистёркъласонтё ёмё астёуккаг професси-
он ахуырады кусёндётты студентты ’хсён.

Уый тыххёй фехъусын 
кодта РЦИ-Аланийы Ахуырад 
ёмё наукёйы министрады 
пресс-службё.
Министрады минёвары 

ныхасмё гёсгё, профес-
сион дёсныдзинады ахём 
ерыстём сё минёвёртты 
арвыстой 55 ахуырадон ку-
сёндоны. Ахуырдзау фё-
сивёд сё дёсныдзинад 

ёвдыстой 33 алыхуызон 
компетенцийё. Уыдоны ны-
мёцы – ахём дёсныйёд-
тё: «агрономи», «ветери-
нари», «графикон дизайн», 
«медицинон ёмё социалон 
лёггёдтё», «хёринаггё-
нёг», «скъолайы агъоммё 
хъомылад», «сисамайёг», 
«къамисёг» ёмё афтё 
дарддёр.

Афтёмёй чемпионаты 
рабёрёг сты дёсныдёрты 
дёсныдёртё. Ёппёт ком-
петенциты уёлахиздзаутё 
ёмё призертён дёр сак-
каг кодтой майдантё, дип-

ломтё ёмё зёрдылдарён 
лёвёрттё. Ерысы архай-
джытён арфё ракодта ёмё 
сын сё хёрзиуджытё рад-
та Цёгат Ирыстоны ахуы-
рад ёмё наукёйы министр 
Алыбегты Эллё. Мини-
стры ныхасмё гёсгё, ахём 
мадзёлттё уёлдай ахс-
джиаг уымён сты, ёмё, се 

’нёниздзинад цауд кёмён 
у, уыцы адёмён дёр фадат 
фёзыны хъёугё дёсныйад 
райсынён, царды хи бынат 
ссарынён. 
Дзыллон змёлд 

«Абилимпикс»-мё Цёгат 
Ирыстон ёрбаиу 2017 азы. 
Уёдёй нырмё зынгё баф-
тыд, ацы змёлды мадзёлт-
ты чи архайы, уыцы адёмы 
нымёцыл. Зёгъём, 2017 
азы «Абилимпикс»-ы фыццаг 
республикон чемпионаты 
архайдтой 48 адёймаджы, 
2024 азы та – 200 адёй-

магёй фылдёр. Уыимё, 
зынгё фёфылдёр ерысты 
хуызты нымёц дёр: 2017 
азы уыдысты 8 компетен-
цийы, 2024 азы та – 33 ком-
петенцийы.

Ёмткёй райсгёйё, дзыл-
лон змёлд «Абилимпикс» 
Уёрёсейы рапарахат 10 
азы размё. Уёдёй нырмё 
ацы организацийы аудынад 
сёхиуыл банкъардтой, се 
’нёниздзинад цауд кёмён 
у, бирё ахём адём...

КАЛМАНТЫ Аслан

 Уёрёсейы Федераци – Республикё Хуссар Ирыстон  

Ёмгуыстады нысантыл 
ёрдзырдтой

Мёскуыйы уыд УФ-йы Федерацийы Совет ёмё 
Республикё Хуссар Ирыстоны Парламенты ’хсён 
ёмархайды фарстаты фёдыл къамисы радон ём-
бырд. Дыууё бёстёйы парламентаритё ёрдзырд-
той цёдисон ахастдзинёдтё ёнгомдёр кёныныл, 
иумёйаг проекттё царды рауадзыныл.
Фембёлды архайдта 

УФ-йы Федерацийы Сове-
ты уёнг Цёгат Ирыстонёй 
Виталий Назаренко дёр 
(уый у къамисы уёнг).
Ёмбырды сёрдариуёг 

кодтой Федерацийы Со-
веты Фёсарёйнаг хъуыд-
дёгты фёдыл комитеты 
разамонёг Сергей Цеков 
ёмё Хуссар Ирыстоны 
Парламенты Ёддагон по-
литикё ёмё парламент-

ты ’хсён бастдзинёдты 
фёдыл комитеты сёрдар 
Дриаты Зазё.
Ныхасы архайджытё 

сёйраг ёргом аздёх-
той, Уёрёсейы Федераци 
ёмё Республикё Хуссар 
Ирыстоны ’хсён Цёдисон 
ахастдзинёдтё ёмё ин-
теграцийы тыххёй амёй 
размё цы бадзырд бафыс-
тёуыд, уый уагёвёрдтё 
ёххёст кёнынмё. 

Къамисы уёнгтё куыд 
фёбёрёг кодтой, аф-
тёмёй уыцы бадзырды 
фёткы бындурыл Уёрё-
се ёмё Хуссар Ирыстон 
сфидар кодтой царды алы 
къабёзтимё баст 122 иу-
мёйаг документы. Уыи-
мё, уыцы бадзырдтён 
сё зынгё хай ныридёгён 
ёххёстгонд цёуы. Уыцы 
ёууёл хорзыл банымай-
гёйё, парламентаритё 
ёрдзырдтой, фёбёстон-
дёр кёнын цы бадзырдтё 
хъёуы, уыдоныл. Зёгъём, 
сёрмагонд кусёг къор-
ды бёрны уыдзён дыууё 
бёстёйы граждайнад рай-
сыны тыххёй сёрмагонд 
бадзырды уагёвёрдты 

нывылад. Ахём ёргом аз-
дёхтёуыд 2022–2025 азты 
Хуссар Ирыстоны социа-
лон-экономикон райрёзты 
паддзахадон программё 
ёххёст кёныны хъуыд-
дагмё дёр. Уыцы прог-
раммёмё бахёссинаг 
уёлёфтуантём къамисы 
уёнгтё ёркёсдзысты 
ёмё сё иумёйаг хъару-
тёй фёхъомысджындёр 
кёндзысты.
Ёмбырды ёрдзырдтой 

сёрмагонд ёфсёддон 
операцийы хуссарирыс-
тойнаг архайджытё ёмё 
сё бинонтён социалон 
ёххуысы, ёнёниздзинад 
хъахъхъёнынады, туризм 
ёмё ёндёр къабёзты 

ёнгомдёр ёмархайды 
фарстатыл.
Боны фёткы фарстаты 

фёдыл раныхас кодтой 
ёмё фёндёттё бахастой 
Дриаты Зазё, Виталий 
Назаренко ёмё иннётё. 
Хуссар Ирыстоны Парла-
менты минёвар УФ-йы 
Федерацийы Советы уёнг-
тён бузныг загъта, рес-
публикёимё ёмгуыстады 
фарстатём иудадзыг лём-
бынёг цёстдард кёй ис, 
уый тыххёй.

ЁЛБОРТЫ Зёлинё,
УФ-йы Федерацийы 

Советы уёнджы 
ёххуысгёнёг

 Цалцёг  

Фёндёгты уёлцъар ивынц
Дзёуджыхъёуы бавнёлдтой Доваторы проспект 

цалцёг кёнынмё. Уый тыххёй фехъусын кодта го-
рёты администрацийы сёргълёууёг МИЛДЗЫХТЫ 
Вячеслав.

«Ацы аз национ проект 
«Ёдас ёмё хёрзхъёд 

фёндёгтё»-йы фёлгё-
ты банывыл кёндзыстём 

Барбашовы уынгёй Гёди-
айы-фырты номыл уынгмё 
уаццаг – ёдёппётёй 1700 
метры бёрц. Проспектыл 
хёдтулгётё тынг бирё 
цёуы, ёмё дзы, цёмёй 
машинётён цёуён уа, 

уый тыххёй уынаффё ра-
хастам ёмё йё хайгай 
цалцёг кёндзыстём.

15 апрелы райдыдтам  
Барбашовы уынгёй Га-
гарины уынгмё цалцёг-
гёнён куыстытё дёр. 

Ныртёккё уал къахвён-
дёгтыл архайд фестём, 
ёвёрём сыл бордюртё, 
стёй фёндаджы уёлцъар 
– зёронд асфальты фёл-
тёр ист цёуы», – зёгъы 
Милдзыхы-фырт. 

Аразджытён бирё куыст ис
Ногиры бындуронёй цалцёггонд цёуы Культурёйы 

хёдзар. Аразджытён бирё куыст ис – пъолёй райдай 
ёмё агъуысты сёрёй фёу. Къултё суанг агуыриду-
ры онг хафынц, ногёй сё байсёрддзысты. Ам ныр-
тёккё архайы цыппар бригады – фондз ёмё ссёдз 
адёймаджы. Бындурон цалцёггёнинаг рагёй уыд ацы 
агъуыст.
Фыццаг уёладзыджы ис 

фойе, репетициты зал ёмё 
кусён уёттё. Уёлёмхасён 
ма дзы арёзт ёрцёудзён 
ёхсёнадон санитарон уёт-
тё. Дыккаг уёладзыджы – 
чиныгуат ёмё архив. Тагъд 
рёстёджы хатёнтё сё 
хуыз скалдзысты.
Цалынмё цалцёггёнён 

куыстытё цёуынц, уёдмё 
аивадон къордтё архайынц 

бынёттон дыууё скъолайы. 
Кёд зындзинёдтё ёвза-
рынц, уёддёр ёмбарынц, 
рёстёгмё кёй сты, ёмё 
нё хъаст кёнынц. Ёнхъёл-
мё кёсынц, агъуыст кёд 
сцёттё уыдзён, уымё.
Объектыл куыст цёуы на-

цион проект «Культурё»-йы 
бындурыл, хъуамё йё фё-
уой 1 декабрмё.

ГАПБАТЫ Алетё

 Парламентёй  

Бюджеты 
фёрёзтёй – ноджы 
хёдзардзиндёрёй 

пайда кёнын
Республикё Цёгат Ирыстон-Аланийы уыд 

ёвдём равзёрст Парламенты дыууын цыппё-
рём ёмбырд. Амыдта йё Парламенты Сёрдар 
ТУСКЪАТЫ Таймураз. 
Ёмбырды архайдтой рес-

публикёйы Хицауады уёнг-
тё, барадхъахъхъёнынадон, 
тёрхонадон ёмё ёндёр 
федералон оргёнты ми-
нёвёрттё, РЦИ-Аланийы 
сёйраг федералон инспек-
тор Сергей Гончаров, му-
ниципалон сконды раза-
монджытё ёмё дзыллон 
хабархёссёг фёрёзты ми-
нёвёрттё. 
Депутаттё дыккаг бакасты 

равзёрстой «Республикё 
Цёгат Ирыстон-Аланийы 
ёрдзон дзёбёхгёнён 
фёрёзты, дзёбёхгёнён 
бынёттё ёмё курортты 
тыххёй» Республикё Цёгат 
Ирыстон-Аланийы закъо-
ны проект. Уый у ахсджи-
аг къахдзёф ацы къаба-
зы паддзахадон политикё 
ёххёст кёныны хъуыдда-
джы. 2018 азы уёрёсейаг 
Хицауад сфидар кодта са-
наторон-курортон къабазы 
стратеги. Закъоны проект 
ёххёст кёны уыцы стра-
тегийы уынаффётё ёмё 
фидар кёны уыимё баст 
закъонёвёрынад. Йё фёр-
цы фёнывылдёр уыдзысты 
ирыстойнаг курортты мате-
риалон-техникон бындуртё 
ёмё фёхуыздёр уыдзён 
нё адёмы ёнёниздзинад. 
Закъон фидаргонд ёрцыд 
дыккаг бакасты. 

 Парламенты сём фыц-
цаг бакасты ёркёсынмё 
республикёйы Хицауад ба-
цёттё кодта дыууё рес-
публикон закъоны проекты. 
Сё иу – «2024 азмё ёмё 
2025-2026 азты пъланон 
рёстёгмё Республикё 
Цёгат Ирыстон-Аланийы 
республикон бюджеты тых-
хёй» Республикё Цёгат 
Ирыстон-Аланийы закъон-
мё ивддзинёдтё бахёс-
сыны тыххёй» Республикё 
Цёгат Ирыстон-Аланийы 
закъоны проект. Раныхас-
гёнёг уыд финансты ми-
нистры хёстё ёххёстгё-
нёг Исахъты Олег. Куыд 
загъта, афтёмёй ныхас 
цёуы бюджеты сёйраг бё-
рёггёнёнтё фёбёлвырд-
дёр кёныныл, федералон 
бюджетёй уёлёмхасён 260 
милуан сомы ёрвыст кёй 
ёрцыд, уымё гёсгё. Ёх-
цатё уёрст ёрцёудзысты, 
социалон ёххуыс чи кёны, 
паддзахадон программётё 
чи ёххёст кёны, алыхуы-
зон уыцы кусёндёттыл, сё 
хёрдзтё кёй фёфылдёр 
сты, уый тыххёй. Зёгъём, 
62 милуан сомы дихгонд 
цёуы республикёйы со-
циалон фондён, 60 милуан 
сомы лёвёрд цёудзён, 
сёрмагонд ёфсёддон опе-
рацийы, йё хёстё ёххёст 
кёнгёйё чи фёмард кёнё  
чи фёцёф, уыдоны бинон-
тён баххуыс кёнынён, 23 
милуан сомы – льготётёй 
пайдагёнёг адёмён дзё-
бёхгёнён хостё балхё-
нынён, 17,4 милуан сомы 
– регионалон программё-
тё ёххёст кёнынён ёмё 
афтё дарддёр. Министр 
бацамыдта ацы азы бюдже-
ты сёйраг бёрёггёнёнтё: 
ёфтиёгтё – 47 миллиарды 
ёмё 875,6 милуан сомы, 
хёрдзтё – 48 милуаны ёмё 

548,4 милуан сомы, бюдже-
ты кадавар – 762,8 милуан 
сомы. Фарстайы ахсджиаг-
дзинад ёмё бюджеты со-
циалон нысаниуёгыл ныхас 
кёнгёйё, Исахъты Олег 
депутаттёй курёг уыд, цё-
мёй закъоны проект фидар-
гонд ёрцёуа фыццаг, дык-
каг ёмё кёройнаг бакасты. 
Фарстайы фёдыл ём-

доклад скодта Парламенты 
бюджеты, хъалонты, исбо-
над ёмё кредитон органи-
зациты комитеты сёрдар 
Хёдарцаты Аслёнбег. 
Афтёмёй, депутаттё ём-
хъёлёсёй закъон сфидар 
кодтой. 
Хицауад кёй бацёттё 

кодта, «Республикё Цёгат 
Ирыстон-Аланийы сывёл-
лётты фёллад уадзыны, 
дзёбёх сё кёныны ёмё 
сын куысты бынёттё ара-
зыны тыххёй» Республикё 
Цёгат Ирыстон-Аланийы  
закъонмё ивддзинёдтё 
бахёссыны тыххёй» Рес-
публикё Цёгат Ирыстон-
Аланийы  уыцы закъоны 
проекты фёдыл ныхас код-
та фёллой ёмё социалон 
рёзты министр Айдарты 
Алинё. Документы куыд 
загъд ис, афтёмёй амынд 
нысантё ёххёст кёныны 
бартё лёвёрд цёуынц рес-
публикёйы хицаудзинад ёх-
хёстгёнёг оргёнтён. Уы-
имё, фылдёр уыдзён сё 
бёрнондзинад дёр, уымён 
ёмё азёй-азмё сывёл-
лётты фёлладуагъд ёмё 
сё дзёбёх кёнынён лё-
вёрд цёуы фылдёр ёхца, 
уёдё хъуыддаг дёр аххёс-
сы фылдёр сывёллёттыл. 
Айдарты Алинё куыд загъта, 
афтёмёй нём улёфынмё 
уазёгуаты ныронг дёр уы-
дысты Белгороды облёсты 
сывёллёттё, ацы сёрд ма 
сыл бафтдзысты сывёллёт-
тё Запорожьейы облёсты 
Черниговаг районёй.
Фарстайы фёдыл ём-

доклад скодта Парламенты 
социалон политикё, ёнё-
низдзинад хъахъхъёнынад 
ёмё ветеранты хъуыддёг-
ты фёдыл комитеты сёрдар 
Реуазты Ларисё. Закъоны 
проект фидаргонд ёрцыд 
фыццаг бакасты. 
Депутаттё байхъуыстой 

2023 азы Республикё Цё-
гат Ирыстон-Аланийы Ныма-

йён-цёстдарён палатёйы 
куысты тыххёй, йё сёрдар 
– Хъёлыцты Иналы дзуап-
пон раныхасмё. Куыд загъ-
та, афтёмёй ивгъуыд азы 

дёргъы Палатёйы кусджы-
тё бёрёг кодтой ёнёниз-
дзинад хъахъхъёнынады, 
амалхъомады, фёндаггон, 
стёй цёрёнуатон-коммуна-
лон хёдзарады, зёххы ёмё 
исбонады ахастдзинёдты 
ёмё царды иннё къабёз-
тимё баст кусёндётты 
финансон архайд. Уыцы 
нысанимё ивгъуыд аз сёх-
хёст кодтой Парламенты 
12 амынддзинады, сарёз-
той цёстдарён-бёрёггё-
нён мадзёлттё 190 объ-
екты. Сбёрёг кодтой, 19 
миллиарды ёмё 230 мил-
уан сомы куыд ёмё цё-
уыл ёрцыдысты хардзгонд, 
уый. Административон ха-
лён цаутё фылдёр разынд 
паддзахадон ёлхёнинёгты 
къабазы. Административон 
барадхёлдтыты тыххёй 5 
хъуыддаджы ёрвыст ёр-
цыд Монополиты ныхмё 
службёмё, уымёй уёлдай, 
арёзт ёрцыд 2 уголовон 
хъуыддаджы. Сё нысан-
мё гёсгё, хардзгонд чи не 
‘рцыд, бюджеты уыцы ёх-
цатё рауадысты 4 милуан 
сомы. Ёппёт халён цауты 
фёдыл дёр Цёстдарён-
нымайён палатё рахаста 
сё аиуварс кёныны фёдыл 
уынаффётё. 
Фарстайы фёдыл ём-

доклад скодта Хёдарцаты 
Аслёнбег. Фарстатё ёмё 
фиппаинёгтё уыд депутат-
тё Дыдарты Сосланмё, 
Суанты Вадиммё, Цёгё-
раты Русланмё. Раныхасы 
фёдыл депутаттё бацёттё 
кодтой Парламенты уынаф-
фёйы проект. 
Ёмбырды архайджытё 

ма байхъуыстой Горёт-
гёрон ёмё Рахизфарсы 
муниципалон районты со-
циалон-экономикон рёзты 
тыххёй сё администра-
циты сёргълёуджытё 
Есиаты Руслан ёмё 
Мырыкаты Хъазыбе-
джы дзуаппон раныхёстём 
ёмё ивддзинёдтё бахас-
той Парламенты Закъон-
ёвёрынадон архайды 
пъланмё ёмё Парламенты 
иуёй-иу комитеттём ёмё 
къамистём.

ДЕДЕГКАТЫ Зёлинё

САУТЁТЫ Лавренти

КЁСЁБИТЫ Солтан

САУТЁТЫ Владимир

  ДЗОДЗИАТЫ 
Хадзымырзё

САУТЁТЫ Илья ГЁБУАТЫ Хадзымырзё

ГЁБУАТЫ Ханджери ГЁБУАТЫ Хъазджери

ГЁБУАТЫ Хъазахджери МЫСЫКАТЫ Ибрагим
(Гибыдто)

Ёнёмёлгё 
полкъ

ХОДЫ Барис МАЛХЪАРТЫ Сафарбег

 Царды фёзилёнтё 

Ахём хъуыдытё мём 
сёвзёры Уёлахизы мёйы…
Алы аз дёр Цытджын Уёлахизы бон куы ’рхёццё вёййы, уёд 

та байгас вёййы мё зёрдёйы хъёдгом, мё цёстытыл ауайынц мё 
сидзёры бонтё, мё хъизёмёрттё ёмё тухитё. Ёнё цёстысыгёй 
мыл иунёг Уёлахизы бон дёр никёд аивгъуыдта, мёхи кёдёй 
хъуыды кёнын, уёдёй нырмё.

Ёз дёр дён, «хёсты сывёллёт-
тё» кёй хонынц, уыцы фёлтёрёй. 
Райгуырдтён ёмё цёрын Хъарман-
Сындзыхъёуы, мартъийы райдиан 
мыл сёххёст ёстай авд азы. Мё 
фыд Агънаты Муссёйы фырт Сё-
хём ёмё йе ’фсымёр Хъауырбег 
(Гауе) сидзёрёй баззадысты хёрз 
чысылтёй, сё ныййарджытё хале-
рёй амардысты. Лёппуты йёхимё 
ёрбангом кодта сё фыды ’фсы-
мёры ус Агънаты Сёна – Хъариан 
(фыссёг Агънаты Гёстёны фыды-
мад). Куы бахъомыл сты лёппутё, 
уёд сын сёхицёй гыццыл фалдёр 
иу зёххы гёппёл балхёдтой са-
рагондимё. Мё фыд дёсны хъёд-
гуыстгёнёг уыди (пълотник), колхо-
зы куыста, ёмё гыццылгай хёдзар 
сарёзта тыхтонатёй. Уырдём ёр-
хаста мё мад Созайты Заретёйы. 
Уый дёр мадёй сидзёр, фыдыусы 
къухы рёзыд.
Бахёдзар сты, ёмзонд, ёмхъа-

руйё архайдтой. Фёзынд сын цот – 
мё хистёр ёфсымёр Барис дунейы 
рухс федта 1936 азы, ёз – дыу-
уё азы фёстёдёр, нё кёстёр хо 
Ленё та – 1940 азы. Бёргё сём 
уыд рёсугъд фёндтё, фёлё хёст 
райдыдта. Фёсидтысты нё фыд-
мё дёр хёцёг ёфсады рёнхъы-
тём. Куыд дзурынц, афтёмёй, дам, 
хёрзбон куы загъта, уыцы сахат уа-
сёг кёцёйдёр ёртахт ёмё йын 
йё тёрных йё бырынкъёй ёрцав-
та. Туг фемёхст... Сыхёгты устытё 
кёрёдзимё бакастысты, сусёгёй 
дзырдтой уый, дам, ёнамонды ны-
сан у...

«Ёбёрёгёй фесёфти Агънаты 
Сёхём» – ахём фыстёг райста нё 
мад. Йёхи ныффидар кодта, сабиты 
хёссын хъуыдис. Кёд мыл фондз 
азы цыдис, уёддёр сывёллон зёр-
дылдараг у, ёмё уыцы ёвирхъау 
азты цаутё кинонывау мё цёстытыл 
фёуайынц. Немыц нё хъёумё куыд 
ёрбацыдысты, уый хорз хъуыды кё-
нын. Нё хёдзары ёртё уаты уыдис, 
ёмё нын дзы иу нёхицён ныууагъ-
той, иннёты немыц ёрбынат кодтой, 
фёстёдёр куыд загътой, афтёмёй 
се штаб уыдис. Семё – дыууё уы-
рыссаг салдаты, ёвёццёгён, уа-
цары кёй райстой, ахёмтё, Мишё 
ёмё Алешё. Уыдон-иу афицерты 
цырыхъхъытё афтё ныссыгъдёг 
кодтой, ёмё-иу дзы раст дёхи фед-
таис. Махён-иу хатгай немыцёгтё 
къафеттё дёр радтой, бамбарын-иу 
кодтой, махён дёр ахём сывёл-
лёттё ис, зёгъгё... Хёринаг-иу сын 

ёрбаластой. Румынаг салдёттё та 
гыццыл фалдёр Бёгъиаты Иластём 
цардысты ёмё ёппынёдзух стон-
гёй мардысты. Махмё дёр-иу ёр-
бацёйцыдысты хёринаггур, ёмё-
иу уёд нё мад Заретёйы зёрдёйы 
гуыпп-гуыпп ссыди, немыцмё-иу ба-
хоста, ёмё-иу сё уыдон атардтой, 
сё тёбёгътё-иу сын ныззыввытты-
тё кодтой. Иу хатт сём кастыстём 
кауы хуынчъытёй ёмё федтам, су-
сёгёй Иласты царёй настё куыд 
давтой, уый...
Мё цёстытыл ауайы ахём ёгъ-

атыр ныв дёр. Бутаты лёппу, Бой 
хуынди, махёй гыццыл фалдёр Урс-
доны был цардысты, цыдёр знаггад 
ракодта немыцён, ёмё йё ёрцахс-
той. Ёрбакодтой йё нё кёртмё, 
ёмё йё уым уыцы уырыссаг сал-
дёттён фырнад фёкёнын кодтой. 
Мё мад Бутаты хёрёфырт уыдис, 
ёмё сусёгёй сау марой кодта. Уый 
фёстё лёппуйы Сындзыхъёуы бын 
фехстой. Абон уыцы ран немыцы 
амёттёгтён ис цыртдзёвён.
Лидзгё куы кодтой, уёд ницёуыл 

ауёрстой, цы ардтой, уый семё тё-
лёт кодтой, уыимё бирё хёрзконд 
ёрыгон чызджыты дёр. Уыцы ёхсёв 
нём удаистёй нё сыхаг Мысойты 
Фатъимёт ёрбазгъордта, дуар, дам, 
мын бакёнут тагъддёр. Иу хуыссё-
ны Барис хуыссыд, иннёйы та мах 
ёртёйё, ёмё нё быны абырыд. 
Чысыл фёстёдёр немыц ёрбагёп-
пытё кодтой, фыццаг Барисы хъёц-
цул аппёрстой, стёй мах – чызджы 
агуырдтой ёмё йё нё федтой, 

Хуыцау хорз, афтё арф абырыд нё 
быны. Гыццыл сау хъуг нём уыдис, 
уымёй нё, мёгуыр, хаста нё мад, 
ёмё нын уый дёр семё атардтой...
Хёст фёци, ссыди бирё хёрзиу-

джытимё нё хёдзармё нё фыды 
уёздан, фёлмёнтёдзураг ёфсы-
мёр Гауе. Бинойнаг ёрхаста. Ма-
хён та нё сидзёргёс мад цёрыны 
амёлттё кодта. Ёмё диссаг, уыцы 
заман нын хуырх, сылы, нартхоры 
ссады тёпп чи радта, уыдоны дёр 
хорз хъуыды кёнын. Нё сыхёгтё 
Джерджыты Хъазыбег, Верычкё, 
Мысойты Азёмёт, Айларты Хари-
тон ёмё Лизё, мёрдты сыгъзёрин 
талатё суадзёнт, сё къёбёрёй 
нын хай кодтой. Уёд адём кёрё-
дзи уарзтой ёмё нымадтой, сых иу 
бинонтау ёнгом цардысты, нырау 
мулчы цёстёй нё кастысты. Хёсты 
сидзёртё афтёмёйты хъомыл код-
той.
Нё фыд Сёхём куыдёй ёмё кём 

фёмард, уый ёвдайём азты базыд-
там. Журнал «Мах дуджы» фыссёг 
Хъайтыхъты Азёмёт хёсты хабёрт-
тё ныффыста йё публицистикон 
уацмысы, ёмё дзы уыд Сёхёмы 
кой дёр. Цёвиттон, се ’фсёддон 
хай уацары бахауд Украинёйы зёх-
хыл, уыдысты концлагеры. Уёнг-
джын бёзёрхыг лёг уыд, ёмё йём 
пъёлицайы дзаумёттё ёрбаппёрс-
той, скён, дам, сё. Азёмёт куыд 
фыста, афтёмёй, дам, сё Сёхём 
фёстёмё немыцагыл фехста ёмё, 
дам, ын йё цёсгомыл бату кодта. 
Дарддёр ёй, «газовая камера» кёй 
хонынц, уырдём акодтой...
Фёцыдыстём Азёмётмё, фё-

фарстам ёй, радзырдта нын нё 
фыды царды фёстаг сахаты цаутё...
Йё фыд хёстёй кёмён ссыд, 

уыцы сабитём хёлёггёнгёйё цар-
дыстём, паддзахадёй никёд ницы 
ёххуыс федтам, раджы базыдтам 
фёллойы ад. Ветерантён – фатер-
тё, машинётё, бынётты куыстой, 
чи – сёрдарёй, чи – фермёйы 
сёргълёууёгёй, чи – бригадирёй, 
ёмё цардхуыз уыдысты. Сё цот 
уёлдёр скъолаты ахуыр кодтой, 
дзаумайё, къахыдарёсёй – ёх-
хёст. Куы-иу ацыдысты ёцёг ду-
немё, уёд сё устытён – пенситё, 
Уёлахизы бонмё – лёвёрттё. 
Ёмё уый аккаг уыдысты, кёй зё-
гъын ёй хъёуы. Фёлё мах, хёсты 
сидзёрты, та ёппын ницы хъуыдис? 
Абоны онг нё паддзахад мах тыххёй 
иу хорздзинад дёр нёма сарёзта. 
Гыццылгай куынёг кёны нё фёл-
тёр, фыддзард хорзёрдём никё-
уыл ма фёзынд. Гъе, ахём хъуы-
дытё мём сёвзёры Уёлахизы 
мёйы...

ГАПБАТЫ-АГЪНАТЫ Розё,
фёллойы ветеран

 Ёфсёддон ёрсидт 

Райгуырён бёстё, фыццаджыдёр, у фыдёл-
ты зёхх. Хъёбатырдзинад ёмё лёгдзинад кёй 
туджы ис, ахём лёппутё сё хёсыл нымайынц 
райгуырён зёххён балёггад кёнын, йё са-
бырдзинад ын бахъахъхъёнын.

Ивгъуыд къуыри РЦИ-
Аланийы ёфсёддон ко-
миссарады Уёрёсейы 
ёфсады рёнхъытём 
радон хатт арвыстой 15 
лёппуйы. Не ’мзёххонтё 
службё кёндзысты Мёс-
куыйы ёфсёддон зыл-
ды. Рёсугъд рёгъытёй, 
сё фёндаггон хызынти-
мё лёууыдысты ёрыгон 
лёппутё. Тынг аив сыл 
фидыдта сё ног уёлёда-
рёс. Арфёйы ныхёстё 
зёгъынмё сём ёрбацы-

дысты хицауады уёнгтё, 
ёхсёнадон организациты 
минёвёрттё, дины кус-
джытё. Цёгат Ирысто-
ны ёфсёддон комиссар 
Владимир Скоморох 
куыд загъта, афтёмёй 
сиддонтёй алкёмё дёр 
ис банчы электронон кар-
тётё ёмё фёндагмё 
хойраг цас бахъёудзён, 
уый бёрц.

– Ныр ёрвитём цыппё-
рём къорд. Не ’мзёххон 
фёсивёд службё кён-

дзысты нё бёстёйы Ны-
гуылён арёнтёй Дард 
Скёсёнмё, Уёрёсейы 
Гёрзифтонг тыхты ёф-

сёдты. Сё тых, сё хъа-
ру ёвдисдзысты Национ 
гварди ёмё Ёнёнхъё-
лёджы уавёрты мини-
страды рёнхъыты дёр. 
Ныфс нё ис, Цёгат Ирыс-
тон йё размё ёвёрд 
хёстё кёй сёххёст 
кёндзён, – загъта ёф-
сёддон комиссар.

«Рёствёндаг ёмё 
амондджын ут!» – ахём 
арфётё сын ракодтой иу-
уылдёр.

Текъаты Артур дёр 
иннё фёсивёдимё бар-
вёндонёй цёуы ёфсад-
мё. Лёппу ахуыр кодта 
Хёххон-металлургон тех-

никумы, райста электрикы 
дёсныйад. Уыцы зонын-
дзинёдтё йё, ёнёмёнг, 
бахъёудзысты ёфсады.
Хъёбул службёмё куы 

ацёуы, уёд ныййарёджы 
сагъёс ёмбёрстгонд у. 
Тыххёй уромы йе ’нкъа-
рёнтё Артуры мад Дали.
Алкёй кёстёр дёр 

ёнёнизёй, дзёбёхёй 
сёмбёлёд йё райгуы-
рён къонайыл!

ГУГКАТЫ Жаннё

Рёствёндаг ут, лёппутё!
 Уёлахизмё цёугёйё 

1942 аз, ацы бон, 24 апрелы – 
хёсты 307-ём бон:
Калининаг фронты командёгёнынад баурёдта 

Ржевскы размёбырсты операци знаджы 9-ём ёфсады 
ныхмё.
Ихтё тайын кёй райдыдтой, уымё гёсгё ёхгёд 

ёрцыд ихын «Царды фёндаг» Ладогёйы цады сёрты. 
Уыцы фёндаг цалынмё гом уыд, уёдмё йыл ёрхъу-
лагонд Ленинградмё алыхуызон уёзёгтё баластой 
361109 тоннёйы, фёстёмё та йыл дард фёсчъыл-
дыммё раластой бирё мингай ленинградёгты.
Калининаг фронты иу хайы не ’фсёдтё фёстаг дыу-

уё боны фидар ныхкъуырд радтой знёгтён. Немыцёй 
ёрмёст мёрдтё фёци 1200 салдаты ёмё афицеры. 
Срёмыгътой знаджы цалдёр танчы. Байстой хёстон 
трофейтё. Фронты иннё хайы нё хёстонтё басастой 
гитлеронты фидар ныхмёлёуд, бацахстой, немыц цы 
хъёуы ёрфидар сты, уый. Тохы быдыры знаджы ёфса-
дёй баззад бирё, бирёты дзы райстой уацары.
Знаджы фёсчъылдым 17 сырхёфсёддоны, лейте-

нант Калашниковы разамындёй, бабадтысты гитлерон-
ты размё. Тагъд рёстёджы уыдон федтой, немыцаг 
чыртё сём 30 уёрдоныл куыд ёрбахёстёг кёнынц, 
сё фёстё та 150 салдаты ёмё афицеры. Нё хёстон-
тё пулеметтё ёмё гранаттёй пайдагёнгёйё ныд-
дёрён кодтой чырё ёмё 50 гитлеронёй фылдёр.

1943 азы, ацы бон, 24 апрелы – 
хёсты 672-ём бон:
Кубаны немыцы ёфсёдтё баййёфтой уёззау сёф-

тытё ёмё фыццаг хатт ёрсабыр сты сё ёрвылбоны 
ныббырстытёй, раздёрау нал архайдтой активонёй.
Ленинграды ёрхъулайы фыццаг бонёй фёстёмё 

абоны хуызён бирё продукттё уёййаг никуыма уыд. 
Фехъусын кодтой, зёгъгё, апрелы хойраджы карточ-
кётём гёсгё алы кусёгён дёр цы мёй фёфёуд 
кёны, уый хыгъдмё нормёмё гёсгё йё бон райсын 
у 400 граммы мёнёуы лёхурёг, 200 граммы хуыйы 
салё, 300 граммы адджинёгтё, 300 граммы пырындз, 
400 граммы дзидза. Ёппёт уыцы продукттё уёй кё-
нынц службёгёнджытён, даринёгтё ёмё сывёл-
лёттён, ёрмёст къаддёр бёрцёй. Уёлёмхасён ма 
мёйы нормёйё уёлдай ёппёт цёрджытён уёй кё-
нынц хус зокъотё ёмё халсартё, сельд ёмё ссад. 
Уыдонёй уёлдай ма сывёллёттём хауы 200 граммы 
мёнёуы касаг ёмё фёйнё 200 граммы ёнгузтё.
Ленгорсоветы ёххёсткомы базарадон хайад йё 

хъусынгёнинаджы амоны, зёгъгё, хус зокъотё, хус 
халсартё, сельд, ёнгузтё, ссад, мёнёуы лёхурёг 
лёвёрд цёуынц Горький ёмё Ярославы облёсттё, 
Приморье ёмё Краснодары крайтё, Узбекты ССР, Ка-
захты ССР ёмё ёндёр крайтё ёмё облёстты фёл-
лойгёнджытё цы хойрёгтё ёрбарвыстой, уыдонёй.

1944 азы, ацы бон, 24 апрелы – 
хёсты 1038-ём бон:
Ног йё къёхтыл слёууын кодтой 2-аг Белоруссиаг 

фронт.
Арёзт ёрцыд 3-аг Белоруссиаг фронт.
Сау денджызы авиаци тыхджын цёфтё ныккодта 

Севастополёй немыц се ’фсад раласынмё цы наутыл 
хъавыдысты, уыдонён ёмё фашистты иннё наутён, 
уыдонимё бахаудта ёмё фёдёлдон знаджы нау 
«Лео» (1800 т).
Мыхуыры хъусынгёнинёгты фыстой, зёгъгё, Яку-

тийы АССР-ы фёллойгёнджытё танктё саразынён 
ёрёмбырд кодтой 10 милуан сомы, фашисттёй уёгъд-
гонд цы районтё систы, уыдоны хёдзарёдтё сног кё-
ныны ёххуысён та ёрёмбырд кодтой 2 милуан 400 
мин сомы.
Мыхуыргонд хъусинёгтём гёсгё Приморскы крайы 

фёллойгёнджытё бёстё хъахъхъёныны фондмё ба-
хастой 31 милуан 243 мин сомы, 5 милуан 700 сомы 
аргъ та паддзахадон облигацитё.

1945 азы, ацы бон, 24 апрелы – 
хёсты 1403-ём бон

1-аг Белоруссиаг фронты ёфсёдтё Берлины цёгат-
ныгуылёйнаг фарс байстой горёттё Креммон, Фла-
тов, Вельтен, Науен; Берлины хуссар-скёсёйнаг фарс 
ахызтысты цёугёдон Дамейы сёрты ёмё баиу сты ам 
хуссарёй бырсёг 1-аг Украинаг фронты ёфсёдтимё. 
Уыцы рёстёг ёфсад тох кодта Берлины цёгат ёмё 
скёсёйнаг хайы, бацахстой горёттё Тегель, Витенау, 
Рейникендорф, Силезкы вагзал ёмё йё цёгат-скё-
сёйнаг кварталтё, Франкфурт-на-Одеры хуссарварс 
фронты ёфсёдтё бацахстой Фюрстенберг ёмё Гу-
бен.

1-аг Украинаг фронты ёфсёдтё Берлины хуссар 
хайы бацахстой Мариендорф, Ланквиц, Осдорф, Штан-
дорфы горётты районтё ёмё баиу сты 1-аг Белорус-
сиаг фронтимё.
Мыхуыры хъусинагмё гёсгё горёт Владимиры ку-

сын райдыдта тракторты завод ёмё рауагъта фыццаг 
500 тракторы.

Ёрмёг бацёттё кодта 
КАСАТЫ Батрадз

Фыдыбёстёйы 
Стыр хёсты 1418 

боны

 Куыд цёрыс, не ‘мзёххон, кёмдёр? 

Воронежы 
фёрнёйдзаг ирёттё

Сёдёгай азты Уёрёсейы хёларёй, кёрёдзи ёмбаргёйё, 
цёры 190    адёмыхатты. Уыдонён алкёмён дёр нё бёстёйы 
Конституци бар дётты йе’ взаг, йё удварны культурё бахъахъ-
хъёнынён, йё национ химбарынад ма фесафынён.

 Ирёттё кёд дунейыл апырх сты, 
чи – царды уавёртём гёсгё, чи 
–  куысты фёдыл, уёддёр алы ран 
дёр агурынц се ‘мтуг адёмы. Абон 
Уёрёсейы алы егъау горёты дёр 
ис ирётты ёхсёнёдтё. Архайынц 
ёмбёстёгты ёрбахёстёг, ёр-
бангом кёныныл, кусынц фыдёлты 
ёгъдау ёмё ирон ёвзаг бахъахъ-
хъёныныл, зынгё ёвёрён хёс-
сынц  ёхсёнадон цардмё.  Ацы 
куыст Воронежы облёсты 17 азы 
дёргъы ёнтыстджынёй чи кёны, 
уыдонёй иу у ирётты ёхсёнад 
«Фарн», йё сёргъы Бестауты 
Уырызмёг, афтёмёй. 
Воронежы облёст у бирёнаци-

он, цёры дзы 178 адёмыхатты, 
цы национ-культурон ёхсёнёд-
тё дзы ис, уыдонёй алчидёр 
архайы иудзинадыл. Ёхсёнадты 
‘хсён «Фарн» у тёккё ёрыгон-
дёр, фёлё бёрёг дары йё зёр-
диаг ёмё бирёвёрсыг куыстёй. 
Йё советы уёнгтё иуёндёсёй 
сты фёлтёрдджын ёмё нымад – 
куысты мидёг, кёимё цёрынц, 
уыдоны ‘хсён. Алкёуыл дёр дзы 
ёвёрд ис сёрмагонд хёстё,      
дзуапп дёттынц ёхсёнады куыс-
ты къабёзтён ёмё сём бёрнон 
цёстёй кёсынц, арёхстджынёй 
пайда кёнынц, ёхсёнады йё     
райдайёнёй чи куыста, уыдоны 
амынддзинёдтёй. Архайынц, цё-
мёй Ирыстоны хорзы кой Воро-
нежы хъуыса, йё кадыл ын ёфта-
уынц.
Бестауты Уырызмёг 53 азёй 

фылдёр цёры Воронежы, фёлё 
йё уидёгтё кёцёй сты, уый дзы 
рох никуы уыд. Йё ирондзинад 
ёй  сразёнгард кодта ирётты 
ёхсёнады куыст сног кёнынмё, 
цард дзы бауадзынмё, ёмё йё 
цыбыр рёстёгмё ракодта раз-
загдёрты ёмрёнхъ. Хъуыддаджы 
бастдзинёдтё иннё диаспорёти-
мё, ёхсёнадон ёмё фёсивёдон 
организацитимё, ёмгуыстад ба-
радхъахъхъёнёг оргёнтимё хорз-
ырдём зыны ёхсёнады куыстыл.  
Бирё азты Уырызмёг у Воронежы 
облёсты губернаторы цур Национ 
палатёйы уёнг. Арёх ём фёси-
дынц нациты ‘хсён ахастдзинёд-
ты фарстаты фёдыл официалон 
мадзёлттём, куыд фёлтёрдджын 
экспертмё. 

– Адёмимё хъёуы арёхстджы-
нёй дзурын, «адёмон дипломати» 
кёй хонынц, уый бындурыл кусём 
граждайнаг иудзинадыл Воронежы. 
Махён нё бон нёу карзёй цавёр-

дёр уынаффётё бадомын, фёлё 
амонём, ныхас кёнём зёрдёйё- 
зёрдёмё, ёмё нын ёнтысы», –  
зёгъы  Уырызмёг. 

 Абайты Батрадз, Ёлборты 
Зауырбег, Бестауты Уырызмёг, 
Багаты Мурат, Таматы Феликс 
ёмё Руслан, Кацанты Ростис-
лав, Дзуццаты Олег, Гёздёнты 
Азмёт, Плиты Сергей, Дриаты 
Альберт – ацы адёмы фёрцы Во-
ронежы облёсты разамынд, суанг 
хуымётёг воронежёгтё дёр зо-
нынц ирётты ёхсёнад «Фарн». Са-
хары цардёй иппёрд кёй не сты, 
ууыл дзурынц сё арёзт мадзёлт-
тё, уёдё сёхёдёг дёр архайынц 
фестивалты, спортивон ерысты, 
парахат кёнынц ёмё ёвдисынц 
ирон адёмы культурё ёмё тра-
дицитё. Воронежёгтё зонынц 
ёмё сё зёрдёмё хёстёг айстой 
Беслёны теракт. Ёхсёнады сёр-
дар Бестауты Уырызмёгён ёр-

вылаз мысён бонты рёстёг вёй-
йы фембёлдтытё студенттимё, 
ёмбарын сын фёкёны террориз-
мы фёстиуджытё. Арфёйы аккаг 
у, Уырызмёг ёмё йе ‘мцёдисон-

ты хъёппёрисёй Чижовы плац-
дармы кёй байгом не ‘мзёххон, 
лейтенант Дзотты Лазыры номыл 
бюст.  Йё гом кёныны кадджын 
мадзалы архайдтой Воронежы об-
лёсты губернатор Александр Гу-
сев, минёвёрттё нё республикё 
ёмё Дзотты мыггагёй.
Ёхсёнадён йё куыст у хъёугё 

ёмё пайдайаг, йё ахадындзинад 
та – стыр. Хёстёг хионы хуызён 
ёрбангом кодта Воронежы об-
лёсты цёрёг 800 ироны, ауды 
ёмё ёххуыс кёны, царды зын уа-
вёрты чи бахаудта, уыцы ёмзёх-
хонтён. Се ‘ххуысы хай хёссынц  
Донецк ёмё Луганскы облёсттёй 
лигъдонтён, сёрмагонд ёфсёд-
дон операцийы архайджытё ёмё 
сё бинонтён. 
Ёрёджы ёхсёнады уёнгтё гу-

бернаторы цур Национ палатёйы 
минёвёрттимё иумё бабёрёг 
кодтой ёфсёддон госпитёл, 
цёфтён равдыстой концерт, ба-

цёттё сын кодтой зёрдылдарён 
лёвёрттё. Уазджытыл ёхсызго-
нёй сёмбёлд госпитёлы разамо-
нёг, медиционон службёйы дёл-
булкъон, не ‘мзёххон Ёлборты 
Цёрайы фырт Зауырбег.
Ирёттё кём ёрцёрынц, уым 

алы ран дёр ёвдисынц сё хуыз-
дёр миниуджытё, тырнынц хёлар 
ахастдзинёдтём, ууыл ахуыр кё-
нынц кёстёрты дёр. Уымё гёс-
гё ёхсёнад йё хъус дары, Воро-
нежмё ахуыр кёнынмё чи ёрцыд, 
уыцы фёсивёдмё. Цёгат ёмё 
Хуссар Ирыстонёй 23 студенты 
исынц уёлдёр ахуырад Вороне-
жы, зонынц сын сё нёмттё ёмё 
мыггёгтё. Се ‘ппёт дёр сты ёх-
сёнады фёсивёдон хайы активон 
архайджытё.
Тынг ёхсызгонёй ёхсёнады 

уёнгтё ёнхъёлмё кёсынц ирон 
адёмы XI съездмё. Бестауы-фырт 
«Иры Стыр Ныхас»-ы Координаци-
он советы уёнг  кёй у, уый  йыл 
уёлдай бёрнондзинад ёфтауы. 
Съезды йё ныхас уыдзён ирон 
адёмы иудзинадыл.  Уавёрёй 
спайда кёнгёйё, съезды куыстмё 
бахёсдзён йё фёндёттё. Уыдо-
нён сё сёйраг хъуыды у Ирыс-
тон ёмё Воронежы ‘хсён хёлар 
ахастдзинёдтён ног тых ёмё уё-
лёмхасён авналёнтё раттын.

«Нё иумёйаг истори дёр нын 
дётты уыцы бар, цёмёй ёз мё 
фёндон бахёссон, ёмё Воро-
нежы байгом уа дыууё Ирыстоны 
минёварад, Воронеж ёмё Дзёу-
джыхъёу та бафыссой ёфсымё-
рады тыххёй бадзырд», – ёмба-
рын кёны йё хъуыды Бестауы-
фырт. – Уымёй уёлдай, «Иры 
Стыр Ныхас»-ы разамындёй раку-
рин, цёмёй арёхдёр аразой ви-
деоконференцитё ирётты ёхсё-
надтимё Уёрёсейы, хёстёг ёмё 
дард фёсарёнты чи ис, уыдони-
мё, нё адёмы царды ахсджиаг-
дёр фарстаты фёдыл». 
Ирон ёхсёнёдты нымёц Уёрё-

сейы у 58, уырдём хауынц ног ре-
гионтё Хъырым, Донецкы Адёмон 
Республикё ёмё Севастополь,  
иуёндёс – раздёры цёдисон 
республикёты, нудёс та – дард 
фёсарёнты. Рёстёджы гуылфён-
тё ёмё европёйаг политикёйы 
ёппёрццёг фёзындтытё хъуы-
ды кёнгёйё, национ химбары-
над ма фесафын ирон адёмён у 
сёйрагдёр. Сё къухы куыд ёфты 
ирондзинад бахъахъхъёнын, куыд 
кусынц диаспорётё ёмё цёуыл 
архайынц, – уыцы фарстатём мах, 
газеткёсджыты фёндонмё гёс-
гё,  раздёхдзыстём.

 
МАМИАТЫ Лолитё

 Ёцёг хабар  

Зиан ёмё цин –  
ёфсымёртё

Фёзёгъынц, ахём цин нё вёййы, ёмё 
адёймагён йё цёссыг ма ’ркёла, –  кём – 
фырцинёй, кём – фырхудтёй. Стёй уёд      
зианы дёр ёнёбахудгё нё баззайынц, уёл-
дайдёр та ацёргё адёймаджы зианы. Бирё-
тё, зианмё ёрбацёугёйё, куыддёр тёфёр-
фёс ракёнынц, афтё, йё ахёссынмё, сё 
хабёрттыл нал фёауёрдынц, хёрам дёр кё-
рёдзимё нё фёвёййынц, афтёмёй, уёлдай-
дёр та куы фёзонынц, ацы лёгён йё ныхасы 
марг нёй, уёд.

Иу ахём лёг, дзёнёты бадинаг, уыдис Бе-
дойты Ёхсарбег. Раздёр Ног Бётёхъойы-
хъёуы цард, стёй – Беслёны. Бирё рёстёг 
бригадир ёмё агрономёй куыста совхоз «Бес-
лёйнаджы». Алы куысты дёр диссаджы арёхст 
кодта, уыдис ёцёг кусёг лёг. Раст, цыма, 
фёллайгё дёр нё кодта, афтё йёхи дардта. 
Диссаджы фёллой кодта «Заготзерно»-йы дёр. 
Фёлё йём уыцы лёмёгъдзинад хёццё кодта, 
ёмё-иу зианджынты дёр схудын кодта.  Афтё 
рауад, Хъазыбеджы фыд куы амард, уёд дёр. 
Йё ном ын гыццыл аивтон ёмё йё фыссын 
Хъазыбег. Бирётё йё уайтагъд бамбардзыс-
ты, кёй кой кёнын, уый.
Гъе уымён йё фыд йё къёхтёй хорз нё 

уыд. Фёзиан. Зианы сыхбёстёй дзурёг куыд-
дёр сфёрёзта, мёрдтём фёндаг дард фён-
даг у, 40 боны фёндагыл уыдзён, зёгъгё, 
афтё Ёхсарбег зианы дыууё фыртмё дзуры: 
«Ёмё уын, мёгуыр, уый уыцы къёхтёй кёд 
бахёццё уыдзён?!» Дыууё фыртёй кёстёр 
йё худын нал баурёдта ёмё, цыма, хуыфгё 
скодта, афтё ма йё цёсгом амбёхста. Хъа-
зыбег  йёхи ныффидар кодта, ёрмёст ём 
мёсты каст бакодта, ды кёй зианёй хъазыс, 
зёгъгё.
Иу цалдёр азы рацыд, ёмё Ёхсарбегён 

дёр йё фыд, тынг бёрзонд лёг, фёзиан. 
Хъазыбег дёр, мё маст сисон, зёгъгё, хёс-
тёг байста йёхи Ёхсарбегмё, ёмё куыддёр 
кёрты хицау сдзырдта: «Хиуёттё... ёрба-
лёуут», афтё Ёхсарбегмё дзуры: «Мёрдтём 
фёндаг канд дард фёндаг нёу, фёлё ма ныл-
лёг цёуёнтё у, ёмё ацы дёргъёй-дёргъмё     
куыдтётё цёудзён, мёгуыр йё бон».

–  Гъе уый дын ёмбаргё лёг! – бахудт Ёх-
сарбег, – ёз ёй бёрзонд арвмё ёрвитын, 
уадз ёмё уым йёхи айваза...

ТЕТАТЫ Эльврик

 Бонён диссаг 

Инёлар сылгоймаг разынд...
XIX ёнусы Англисы ёфсады  52 

азы баслужбё кодта хёстон хирург 
Джеймс Барри Эдинбургаг, зындгонд 
шотландийаг герцоджы бинонтёй ра-
цёуёг. Афтё амынд уыдис йё ёвди-
сёндар гёххётты. Хъуыстгонд уыди 
канд Англисы нё, фёлё ёнёхъён 
Европёйы дёр, куыд дёсныдёр, 
арёхстджындёр ёфсёддон хирург. 
Йё диссаджы зонындзинёдты фёр-
цы службёйы къёпхёныл схёццё 
медицинон службёйы инёлары цин-
мё. Уыди домаг йёхицёй дёр ёмё 
йё дёлбаруёвджытёй дёр. Иугёнд-
зон йёхи ёвдыста карз ёмё цыт-
уарзагёй. Дзырдтой, зёгъгё,  хъау-
гъайаг уавёртё ёвзаргёйё, арёх 
пайда кодта дуэлон мадзалёй ёмё 
састы бынаты иу хатт дёр нё баз-

зади. Йёхицёй бёрзонддёр цины 
инёлёрттё дёр ёй йё намысмё 
гёсгё нымадтой сёхи ёмвёзады.
Барри ахицён цардёй 1865 азы 

Лондоны 75-аздзыдёй, ёмё уёд 
рабёрёг, зындгонд инёлар сылгой-
маг кёй уыди, уый. Цымыдисаг та 
уый у, ёмё йём 50 азы ёнёсцухёй 
фёсдзёуинёй-денщикёй цы салдат 
баслужбё кодта, уый дёр никуы фё-
гуырысхо, йё инёлар нёлгоймаг кёй 
нё уыди, ууыл, ёмё ныр йё дисён 
кёрон нал уыди.
Баррийы йёхи фёндонмё гёсгё 

стыр цытимё бавёрдтой Шотлан-
дийы сёйраг горёт Эдинбурджы йё 
фыдёлты мыггаджы уёлмёрдты.

(«Рёстдзинад»-ы архивёй)

 Рухс кувёндёттё  

Удварны уидёгтё
 Кувёндёттё сты рагёй-ёрёгмё ирётты фыдёлтёй баз-
зайгё дины иу хай. Кувён бынат йёхёдёг дёр стыр ахъаз 
у  адёмы иудзинадён. Ам, иумёйаг бынаты, ёрбамбырд вёй-
йынц ёмё фёкувынц Хуыцаумё.

Цалдёр кувёндоны ис Рахизфар-
сы районы зёххыл. Се ‘хсён ис,  
Беслёны цы Лёгты зёды кувён-
доны арёзтад фёхёццё кёны кё-
ронмё, уый. Ёрёджы йё бабёрёг 
кодтам, ныхас кодтам кувёндоны 
советы раздёры сёрдар, кадджын 
хистёр Алыккаты Хасанимё. Ёр-
зылдыстём бёстыхайыл, лёмбы-
нёг нын радзырдта, цы дзы ис,  
цы дзы ёрцыд арёзт, чи сын ёх-
хуыс кодта ёмё абоны онг дёр чи 
хёссы йе ‘ххуысы хай ирон адёмы 
фыдёлтёй баззайгё ёгъдёуттё 
бахъахъхъёныны хъуыддагмё.
Беслёны кувёндоны Алыккаты 

Хасан ивгъуыд ёнусы 90-ём азтёй 
ис. Зоны, цёмёй цёры, цы хъуаг-
дзинёдтё ‘ййафы, номёй-номмё 
зоны кувёндоны арёзтадён ёх-
хуысгёнджыты. Бацёуёджы раз 
цёст ёрхёцы аив фёлыст  нывыл, 
нырма  ёххёстёй нё ракалдтой 
сыфтёр, фёлё рёхджы газон-
тё ёмё клумбётё дидинджытёй 
байдзаг уыдзысты, ёмё дзы цёст 
райдзён. Уый канд бынёттон цёр-
джытё нё уынынц, ёнёбафиппай-
гё йё нё фёвёййынц кувёндон-
мё сёмбёлёг уазджытё дёр. Хи 
дзы куыд дарын хъёуы, уый тыххёй 
ёрбацёуёг базоны кувёндонмё 
бацёуёны ауыгъд хъусынгёнина-
гёй.
Беслёны кувёндоны бынду-

рон рацарёзт райдыдта 2017 азы 
сентябры. Ирыстоны дыккаг ахём 
нёй. Беслёйнаг пенсиисёг Берой-
ты Мураты хъёппёрисджын хъуы-
дытё царды рацыдысты иумёйаг 
архайды фёрцы.

– Ёнёбафиппайгё нё фестут, 
йё архитектурёйы бындур ёрдзон 
дур, дон ёмё бёлас кёй сты. Рухс 
ёй кёнынц 25 цырагъы, 22 ёр-
дынагъуысты  цёджындзты къён-
дзыджытыл ауыгъд сты хъуырау-
тё петунитимё. Уёвгё дзы бирё 
ныссагътам бёлёстё ёмё зайё-
гойтё. Къахвёндёгты фёйнёфарс 
–  дидинджытё, ёндёр зайё-
гойтё сагъд. Куы рафтауынц, уёд 

сём цёст кёсынёй нё фефсёды. 
Дыууёсёдё туя бёласы сластам 
Кёсёгёй, 100 дзы ныссагътам ку-
вёндоны фарсмё Уёрёсейы Хъё-
батыр Джыбылаты Зауыры номыл 
аллейы, –  кувёндонмё цёугёйё 
нын дзуры Хасан.
Хёстёгёй-хёстёгдёр цёуём 

сыгъдёг аудёджы номыл конд ку-
вёндонмё. Цёттё у, чысыл цы-
дёртё ма дзы акусинаг баззад. 
Ёмё уёд уыдзён кувынмё адёмы 
хонён.

– Кувёндоны арёзтадён нын йё 
райдайёнёй баххуыс кодтой «Ир-
гранит» ёмё Михайловскы карьер. 

Рауёлдай кодтой егъау дуртё 
ёмё ёнёмёнгхъёугё арёзтадон 
ёрмёг. Ёппёт дёр – лёвар. Ам 
ис донхауён, йё бёрзёнд у 9 ме-
тры, стёй фонтан, йё сыг 3 мет-

ры кёмён у, ахём. Йё цъуппыл 
ын сёвёрдтам цёргёсы статуя, 
Дзёгъойты мыггаджы номёй лё-
варён ласт ёрцыд Пятигорскёй. 
Лёвёрттё скодта нё  хорз хёлар, 
зындгонд меценат ёмё ёхсёна-
дон архайёг Лалыты Лев – цёргёс 
ёмё стайы скульптурётё.  Федтат 
нё фондз урс цёджындзы, ахём-
тё никёмё ис! – йё ныхас дард-
дёр кёны не ‘мдзурёг. Цёсты 
ахады гранит, доломит ёмё мар-
мёры мозаикёйё конд пъол, йё 
саразёг ыл равдыста йё бынаты 
мидис. Пъолыл нысангонд сты алы-
хуызон ёрттигътё –  сиахс ёмё 

чындзы лёууён бынёттё. Ходы 
Георгийы фёрцы дзы ауыгъд ис 
ёхсёз метры дёргъён люстрё,  
испайнаг гранитёй конд иуёндёс 
метры дёргъён стъол балёвар 

кодта Алыккаты мыггаг.
 Алыварс акёсгёйё дзы цёст 

ёрхёцы чысыл бандёттыл, кувы-
нён сёрмагонд бынат, арёзт у 
ёрдзон ёрмёг – дурёй. Ис дзы 
кувён къус – амалхъом адёймаг 
Хадыхъаты Валерийы лёвар.

 Хасан нын куыд радзырдта, аф-
тёмёй кувёндонмё ёрбацёуынц 
Елхотёй, Ёрыдонёй, республи-
кёйы иннё кувёндётты минё-
вёрттё. Ёрвылаз августы фыццаг 
хуыцаубоны  ардём бёрёгбонмё 
‘рбахонынц Ирыстоны ёппёт ку-
вёндётты уынаффёдонтёй дёр. 
Бёрёгбон аккаг уагыл арвитынён 

дзы ис ёппёт уавёртё дёр: дыу-
уё уазалгёнёны, микроуылёнты 
пец ёмё дон хъармгёнён.
Ёппёт  уыдёттё нё уы-

даиккой, йё рёстёджы республи-
кёйы Парламенты депутаттё Уата-
ты Зелим ёмё Мырыкаты Хъа-
зыбег, республикёйы раздё-
ры  Сёргълёууёг Битарты Вя-
чеслав, ПСК «Алмаз»-ы сёр-
дар Уыртаты  Хъазыбег, «Авто-
спецоборудование»-йы дирек-
тор Кудзаты Аслан, ёфсёнбе-
тон заводы директор Фриаты 
Хадзымурат, Беслёны нартхоры 
комбинаты директор Бётёгаты  
Израил, амалхъом Алыккаты Май-
рём, Михайловскы хуырыссён 
куыстуаты директор Плиты Давид 
кувёндоны арёзтад ёмё фёл-
гонцадмё се ‘ххуысы хай куы нё 
бахастаиккой, уёд. Кувёндонён 
ёнёзёрдёхудтёй ёххуыс кё-
нынц Третьяковты бинонтё Андрей 
ёмё Аллё, стёй Виктор Обинцов. 
Сё бон цы у, уый кёнынц: бафс-
найынц, се ‘ххуысы хай бахёссынц 
бёрёгбётты рёстёг. Уёрёх бё-
рёг кёнынц сё ёрвылазон бё-
рёгбон, ёрбахонынц ём Цёгат 
Ирыстоны Cёргълёууёг ёмё Хи-
цауады уёнгты, районы ёмё хъёу-
ты разамонджыты.
Уыцы бон равдисынц зёрдё-

мёдзёугё программё Фарны-
хъёу ёмё Хуымёллёджы героикон 
зарёджы хортё, ёрыгёттё фё-
ерыс кёнынц армхёст ёмё иннё 
спорты хуызтёй. Сё аивад равди-
сынц Культурёйы галуаны ансамбль 
ёмё музыкалон коллектив «Стыр 
Ныхас». Иузагъдёй, бёрёгбон 
ёрхёссы циндзинад, зёрдё бай-
дзаг вёййы рухс ёнкъарёнтё 
ёмё ёнцойдзинадёй.
Ныр та ма дзы мыггаджы куывд-

ты, чындзёхсёвты рёстёг фё-
дзёхсдзысты ног чындзыты. Фён-
ды нё бафиппайын, ёмё  Ирыс-
тоны, стёй Кавказы дёр ацы ны-
рыккон кувёндон иунёг кёй у, ам 
алы сарёзт хъуыддаг дёр куывд-
тытё ёмё сыгъдёг хъуыдытимё, 
хи пайдайыл нё  хъуыды кёнгёйё, 
арёзт кёй ёрцыдис.         

                                                                         
Олеся КРИВОВА

 Презентаци  

Национ литературёйы 
рёзтыл ахадёг чиныг

 Национ республикон наукон библиотекёйы уыд 
зындгонд литературёиртасёг, педагогон наукёты кан-
дидат, УФ-йы Фысджыты цёдисы уёнг МЗОКТЫ 
Аслёнбеджы ног чиныг «Ирон аив дзырды дунейы» 
презентаци. Арёзт ёрцыд РЦИ-Аланийы Фысджыты 
цёдис ёмё библиотекёйы бёстёзонён хайады кус-
джыты хъёппёрисёй. Архайдтой дзы сфёлдыста-
дон, зонадон ёмё ахуырадон интеллигенцийы минё-
вёрттё, дины кусджытё, ахуыргёндтё,  фысджытё,           
ахуыргёнджытё, аспиранттё, студенттё, библиотекё-
ты кусджытё, скъоладзаутё ёмё чиныгкёсджытё.

 Мызуры астёуккаг скъо-
лайы ирон ёвзаг ёмё 
литературёйы ахуыргё-
нёг, методист Мзокты 
Аслёнбег йё ног чиныг-
мё бахаста, алы азты на-
цион литературёйы рёзт 
ёмё мадёлон ёвзаджы 
ахадындзинады тыххёй 
цы мидисджын уацтё фё-
фыста, уыдон, уыдонёй 
уёлдай ма дзы ис Хетёг-
каты Къоста, Колыты Аксо, 
Гёдиаты Секъа,  Мамсы-
раты Темырболат, Цёлык-
каты Ахмёт, Гёздёнты 
Гайто, Джусойты Нафи, 
Хъодзаты Ёхсар, Касаты 
Батрадз ёмё нё иннё 
зындгонд фысджытё ёмё 
аивады кусджыты цард 
ёмё бирёвёрсыг сфёл-
дыстады фёдыл очерктё,  
ирон ёвзаг ёмё литера-
турёйы уроктём  мето-
дикон амыдтытё ёмё ин-
тервьютё. Ног чиныг рухс 
федта рауагъдад «Ир»-ы. 
Йё тираж – 500  экзем-
пляры. Бёстон разныхас 

ын ныффыста филологон 
наукёты кандидат Куы-
дзойты Анжелё. Хорз       
ахъаз уыдзён ирон ёвзаг 
ёмё литературёиртас-
джытё, ахуыргёнджытё, 
аспиранттё ёмё студент-
тён. 
Ахуыргёнёг-методист  

Мзокты Аслёнбег  йё 
бирёазон иртасён куыст 
ёмё сфёлдыстадон, рухс-

тауён архайдёй нё ли-
тературё ёмё ёвзаджы 
рёзтмё цы ахадгё ёвё-
рён хёссы, цёмёй на-
цион химбарынад нё зёр-
дёты ёмё зонды фылдёр 
кёна, ууыл куыд зёрди-
агёй кусы ёмё йё ног 
чиныг «Ирон аив дзырды 
дунейы» цы мидисджын 
ёрмёг ис, уый тыххёй 
презентацийы сё хъуы-
дытё бёлвырдёй загътой 
УФ-йы культурёйы сгуыхт 
кусёг, зындгонд фыссёг 
Дзасохты Музафер,  РЦИ-
Аланийы Фысджыты цё-
дисы сёрдары хёдивёг, 
зындгонд прозаик Цо-
мартаты Изётбег,  РЦИ-
Аланийы адёмон фыссёг  
Агънаты Гёстён, ног чи-
ныджы редактор Дзанай-
ты Иринё, РЦИ-Аланийы 
адёмон поэт Гуырдзыбеты 
Иринё, Дзёуджыхъёуы 
Ирон аргъуаны сауджын 
Хъуысаты Игорь ёмё УФ-
йы сгуыхт нывгёнёг Цёл-
лагты Виктор. 
Презентацийы кёрон йё 

саразджытё ёмё уазджы-
тён арфё ракодта ёмё 
йё ног сфёлдыстадон 
нысанты тыххёй бёлвырд 
радзырдта Мзокты Аслён-
бег.
Чиныг «Ирон дзырд-

аивады дунейы»  цёмёй 
рухс фена, уымён ёхцайё 
феххуыс кодта амалхъом 
Дзгойты Хъазыбег. 

ГАСАНТЫ Валери     

Ёнёниз царды уидёгтё

Ирётты ёхсёнад «Фарн»-ы сёргълёууёг БЕСТАУТЫ Уырызмёг

 Í¸ ãàçåò¸é èñò ¸ðì¸ã¸é ¸íä¸ð ìûõóûðîí 

РЕКЛАМЁ, ХЪУСЫНГЁНИНЁГТЁ

З0 апрелы, дыццёджы, Зджыды 
уыдзён Алардыйы куывд.

Фысымтё сты ёртё ёфсымёры: 
Цёгёраты Ирбег, Еврик ёмё Мёирбег.
Аларды уын рёсугъд арфётё ракёнёд!

Уё фёрстытимё ёрбадзурён ис мёнё ацы 
телефонёй: 8-938-861-44-55 (Ирбег). 

 Риссаг фарста 

Ёндёр хотыхтё дём 
куы нал баззайа...                              

Ирон ёвзаг сёфы, зёгъгё, фёдисхъёр хъуысы  
алырдыгёй – ёрвылбон телеуынынад, радио, газетты 
фёрстёй нё цух кёны ацы риссаг фарста. Ёмё ахём 
фёдисхъёртёй исты пайда куы уаид, бёргё! Фёлё 
нын ныхёстёй бёлвырд хъуыддёгтём рахизын ёп-
пындёр не ‘нтысы.

 Сывёллонён йё мады 
‘хсыримё йё мадёлон 
ёвзаг йё туджы ахъары. 
Цалынмё йыл ёртё азы 
рацёуы, уёдмё ирон сы-
вёллон фёдзуры иронау. 
Фёлё, куыддёр рёвда-
уёндоны къёсёрёй бахи-
зы, афтё къёссавёлдёхт 
фёвёййы. Гыццылгай, бо-
нёй-бонмё дзы рох кё-
нын байдайы, уый хыгъд 
уырыссагау гёркъёраг 
фесты. Ёмё йыл фёцин 
кёнём. Куыд фёзёгъынц, 
дарддёр – фылдёр. Скъо-
ла дёр йе «‘вёрён» хёссы 
– ирон ёвзаджы уроктён 
сё бёрц дёр фёкъад-
дёр, уёдё сём цы цёс-
тёй кёсынц, уый дёр су-
сёггаг нёу. О, афёдз иу 
хатт саразынц конкурс 
«Ирон дён ёз». 15 майы 
тё нё республикё сбё-
рёг кёны Ирон ёвзаджы 
бон. Бёрёгбон. Фёлё 
йыл цёимё сёмбёлём? 
Иу бон нын фаг у рёсугъд 
«дежурный» ныхёстё фё-
кёнынмё, стёй та нё 
гаччы сбадём. Уынджы 
ирон ныхас нё фехъус-
дзынё, куы сдзурай, уёд 
та ёнёввёрсон цёстён-
гасыл сёмбёлдзынё, 
ома, дам, кёцёй ёр-
хаудтё, ахём «ёнёх-
сёст». Нё ахуыргонддзи-
над ёвдисём, уырыссаг 
ёвзагыл нё чи рёсугъд-
дёр, ёнё ирон «акцен-
тёй» дзуры, уымёй. Нё 
диссаджы, дунейы рагон-
дёр ёмё рёсугъддёр 
ёвзёгтёй иу, ахуыр кё-
нынц бирё бёстёты, мах 
та йём былалгъёй кё-
сём, нё йыл уёндём дзу-
рын, «фёстёзады» бёрёг-
гёнён, дам, у.  

Ныртёккё нём турист-
тё тынг бирё цёуы. Чи 
зоны, уый хорз у – нё 
къазнамё, дам, фёрёзтё 
цёуы. Фёлё та ам дёр 
хъуыддаг дызёрдыггаг у, 
уымён ёмё нё республи-
кёйы хицауады сёрдары 
фыццаг хёдивёг ёрё-
джы дзырдта дзыллон ин-
формацион фёрёзты, 
цас нём цёуы туристтё, 
уыйас ёфтиёгтё нём 
нёй, зёгъгё. О, фёлё 
уыцы уазджытё нё ре-
спубликёйы сёйраг, 
стёй, иннё горёттё ёмё 
хъёуты куы ацёуынц, 
уёд дистё фёкёнынц, 
ай кём стём, зёгъгё. 
Ирон дзырд нё фенд-
зынё дуканиты, куыст-
уётты дуёрттыл, фылдёр 

– англисагау ёмё уы-
рыссагау фыстытё. Куыд 
зонут, афтёмёй та ирон 
ёмё уырыссаг ёвзёг-
тё нё республикёйы сты 
ёмсёр, паддзахадон.

Нё уарзон газет 
«Рёстдзинад»-ы тираж-
мё куы ‘ркёсай, уёд уы-
мёй дёр бёрёг у нё 
ахаст мадёлон ёвзаг-
мё. Иутё фёзёгъынц, 
йё аргъ, дам, зынаргъ 
у. Ёмё уыцы  хъуы-
дыйы дёр рёстдзинад ис, 
ёвёццёгён. Фёлё, дё 
хёдзармё къуыри фондз 
хатты ирон газет куы цёуа, 
уёд уый аргъ та цас у? 
Рафыссын ёй ёмбёлы 
ёртё мёйён, стёй та 
– дарддёры ёртё мё-
йён, афтёмёй бинонты 
иумёйаг бюджетыл уыйас 
нё фёзындзён. Ныртёк-
кё ма йё кёсынц хистёр 
ёмё астёуккаг кар адём, 
фёлё дарддёр йё хъыс-
мёт тынг сагъёссаг у. 

Цы уавёр сёвзёрд, уым 
кёй азымджын кёнём? 
Хицауады бынёттё чи 
ахсы, уыдонёй иронау чи 
дзуры стёмтёй йеддё-
мё? Цёцёны «паддзахы» 

митём иухуызон цёстёй 
нё кёсём, худём ыл, 
мёсты дёр ём кёнём, 
фёлё йё иу хъуыддаджы 
бафёзмын ёмбёлы. Йё 
мадёлон ёвзагыл узёлы, 
йё чиновниктём та барт-
хъирён кодта, сар, дам, 
мын, уё сёр кёны, уё 
цот, дам, цёцёйнагау куы 
нё дзурой, сё мадёлон 
ёвзаг куы нё зоной, уёд 
уё куыстёй куыдзы тард 
акёндзынён. Кёмёдёр 
уый ёгёр карз уынаффё 
фёкёсдзён, фёлё ахём 
хъёддыхдзинад бавдисын 
дёр хъёуы, ёвёццёгён, 
ёндёр хотыхтё дём куы 
нал баззайа, уёд. 
Ам, мёнмё гёсгё, 

нё хицауадёй райдайын 
хъёуы, уыдоны ахастёй, 
цёмёй уавёр сындёг-
гай хорзырдём ива, уый 
тыххёй. О, нё республи-
кё бирёнацион у, фёлё, 

дзёнёты бадинаг Джык-
кайты Шамилы загъдау, 
«куы уай ёцёгёлон ёрва-
дён, нё дё уёд искёмён 
хёстёг». Абон нё цот се 
‘взаг куы нё зоной, уёд 
райсом уыдоны зёнёг та 
бынтондёр нал ёмбар-
дзысты, цы ‘рдыгон сты, 
уый. Наци та амёлы, йе 
‘взаг куы амёлы, уёд. 
Адёймаг цал ёвзаджы 

зоны, уал адёймаджы у, 
фёзёгъынц. Ёмё, иро-
ны ном чи хёссы, уый уал, 
фыццаджыдёр, йё мадё-
лон ёвзаг хъуамё зона. 
Уый дызёрдыггаг нёу.

 
БАСИТЫ Сурёт, 

фёллойы ветеран

хицён адёймёгтё, куыстуёттё, кооперативтё, 

алыхуызон фирмётё, кинотеатртё, клубтё ёмё 
салонтёй асламдёр ёргътёй исы алыхуызон хъу-
сынгёнинёгтё — бёрёгбёттё, куывдтё, чын-
дзёхсёвтё ёмё райгуырён бонты фёдыл арфё-
тё, тёфёрфёстё, мысён бонты ёрмёджытё, 
рекламё, уыимё — газеты радон, науёд та хёс-
тёгдёр номыртём.
КУСГЁ БОНТЁ — къуырисёр, дыццёг, ёртыц-

цёг, цыппёрём, майрёмбон (9 сахатёй 18 сахат-
мё).

Раздёрау у уёнгрог 
ёмё куыстуарзон

Ацы бонты юбилейон кары бацыдис, Ирыстон, 
Уёрёсе ёмё Советон Цёдисы спортивон ёнтыст-
дзинёдтём зынгё ёвёрёнтё чи бахаста, уыцы        
не ’мзёххонтёй иу – МЁРГЪИТЫ Хазбийы фырт 
Анатоли.

Уёрёсе ёмё Хуссар 
Ирыстоны сгуыхт тре-
нер, Уёрёсейы ёфсады 
центрон спортивон клуб 
ёмё Уёрёсейы ёфсады 
уёгъдибар хъёбысхёсты 
иугонд командёйы сёй-
раг тренер, нё бёстёйы 
фёсивёдон (23 азы онг) 
иугонд командёйы сёйраг 
тренер Мёргъиты Анато-
лийы лёггёдтё кёуыл-
ты сты, куыд ёфсёддон, 
афтё ёгас Уёрёсейы 
хъёбысхёсты спорты раз!
Мёргъийы-фырты стыр 

зонындзинёдтё, йё 
лёмбынёг ёмё зёрди-
аг архайд ёрхастой стыр 
уёлахизтё йё бёрны 
уёвёг спортсментён. 
Олимпиаг хъёзтыты уё-
лахиздзаутё ёмё призон 
бынёттё бацахсджытё: 
Богъиты Вадим, Хаджи-
Мурат Магомедов, Джа-
мал Отарсултанов, Де-
нис Царгуш, Гуёцёлты 
Хадзымурат, Рёмонты 
Сослан, Гюльнарё Ма-
нюрова, дуне ёмё Евро-
пёйы чемпионтё; Тедеты 
Дзамболат, Георгий Гог-
шелидзе, ёмё ма къорд 
зындгонд дунеон спорты 
мастеры Мёргъиты Ана-
толийы хонынц сё уарзон 
хистёр ёмё ахуыргёнёг. 
Йё бирё лёггёдты 

тыххёй Анатоли хорзёх-
джынгонд ссис ордентё 
ёмё майдантёй: «За за-
слуги перед Отечеством» 
I, II ёмё IV-ём къёпхён-
тёй, орден «Почета»-йё, 
«За заслуги перед Москов-
ской областью», «Мёс-

куыйы 850 азы»-йы майда-
нёй...
Мёргъийы-фырт Уё-

рёсейы ёфсёддон спор-
ты сырёзтмё цы стыр 
ёвёрёнтё бахаста, уый 
тыххёй йё скульптурон 
бюст ёвёрд ёрцыд Мёс-
куыйы, ёфсады центрон 
спортивон клубы цур нё 
бёстёйы ёппёты сгуыхт-
дёр ёфсёддон тренертё 
ёмё спортсментён цы 
скульптурон рёнхъ арёзт 
ис, уым. 
Ахём стыр кады аккаг 

суёвгёйё, Мёргъиты 
Анатоли баззад хуымё-
тёг, уёздан ёмё цёст-
уарзон адёймагёй. Уымё 
гёсгё у алы ран дёр  
хъёугё лёг. 

Йё хёрзёгъдау ёмё 
бёрнондзинады тыххёй 
йын стыр аргъ кёнынц Уё-
рёсейы Спортивон хъё-
бысхёсты федерацийы. 
Анатолийыл 22 апрелы 

сёххёст ёвдай азы. Уый, 

раздёрау, дысвёлдёхтёй 
кусы хъёбысхёсты ногёй-
ног фёлтёрты спорты 
бёрзёндтём тырнынмё 
аразыныл. Уырны нё, йё 
хъомылгёнинёгтёй ма 
дунеон спорты ёппёты 
бёллиццагдёр бёрзёнд-
тём иу ёмё дыууё хатты 
кёй не схиздзысты!
Нё зёрдё дын зёгъы, 

Анатоли, уёнгрог ёмё 
зёрдёрайё бирё азты 
фёцёрын. Дё уарзон би-
нонтён фидар цёджындз 
уёвгёйё, сё амонды ха-
бёрттё уынгёйё, сёдё 
азы сёрты куыд акёсай, 
уый дын Хуыцауы цёст ба-
уарзёд!

БАСКАТЫ Уырызмёг

 Мидбылты худгёйё 
   

«Ёз та сымахёй 
ёдылыдёр!..»

Чырыстонхъёуы Сёхъмёрзайы чи нё зыдта, 
ахём адёймаг зын ссарён у. Йё бирё цот дёр 
йёхи хуызён магусайё цёлуарзаг рауадысты. Сё 
хёдзар ныккёлынёввонг уыдис, фёлё Сёхъмёр-
замё уый зынгё дёр никёцёй кодта. 
Чындзёхсёвтё ёмё 

хистытыл зылдис, ёмё 
йё кём ёвдёлд. Йё 
къёбёргёнёг-иу ём дзы 
къёдзёй куы балёвёрд-
та, кёдмё афтё ёдзёл-
лагёй лёудзыстём, дё 
алыварс ма уыдонёй ис-
кёмё уёд та бахёлёг 
кён, зёгъгё, уёд-иу 
ын зёрдётё ёвёрын-
мё фёци, гёды сомытё 
кёныныл-иу нал ауёрста, 
мё мард фен, мё ингё-
ны ныккёс, куыддёр фё-
бон кёна, афтё, дам, нё 
ног хёдзарён йё бындур 
ёрёвёрдзыстём.
Азтё цыдысты, фёлё, 

Сёхъмёрзайыл цыма 
пъёззы ныббадт, афтё 
йын ёппындёр ницы ‘нты-
сти. Цыдёр арёзтадон 
ёрмёджытё дёр ёрём-
бырд кодта, зёгъём, змис 
кёрты бёрёг астёу па-
рахатёй ёркалын кодта, 
ёмё ууыл дёр ныр цал-
дёр хатты ёрзымёг…
Мёнё та уалдзёг ра-

лёууыд. Иу райдзаст бон 
Сёхъмёрза змисыл къё-
цёлёй хъуыддагхуызёй 
цыдёртё хёххытё кёны, 
мёгуыр, йё уд ёрдуйё 
нарёгдёр ссис, йё «чер-
теж» къорд хатты фехалы 
ёмё та йё ногёй ёндёр-

хуызон скёны. Ёппын-
фёстаг йё зёрдёйы 
фёндиаг рауад, уый бё-
рёг уыд – фёхъёлдзёг-
хуыз, йё ныхы ёнцъылдтё 
слёгъз сты. Фёдзырдта 
йё ус ёмё йё цыппар 
гуыппырсар фыртмё, йё 
цъёх чызгмё. Йё алы-
варс куы ‘рбамбырд сты, 
уёд сын уыцы бёрёгбон-
хуызёй йё уынаффё рар-
гом кодта, змисыл цы ныв 

скодта, уымё къёцёлы 
фындзёй ацамонгёйё:

 – Тёккё райсом рай-
дайдзыстём хёдзар ара-
зын. Ацы ран уыдзён мён 

ёмё уё мады уат. Мёнё 
ам – уё хойы уат. Лёппу-
тё, сымахён та уё хатён-
тё – ацы рётты…
Йё цот дын уый ай-

хъуыстой, цы – кёрё-
дзимё фёлёбурдтой, иу 
сыхы куыйтау, разы нё 
уыдысты, цы бёстыхёйт-
тё сын бавдыста, уыимё, 
алкёмё дёр дзы афтё 
каст, иннёмё хуыздёр 
уат ёрхауд, зёгъгё. Ба-

ивыныл сё ацархайдтой, 
фёлё, хъуыддагёй куы 
ницы рауад, уёд къухёй 
бавнёлдтой. Сёхъмёрза 
сём бирё фёкаст, ёмё 

йё маст фыцын райдыд-
та. Уёдмё «над ёрчъиаг» 
дёр сарёх, лёппутё кё-
рёдзийы дёрён кёныныл 
схёцыдысты, ёмё фыд 
йё къахы фындзёй  «хё-
дзар» ёрбайхёлдта, йё-
хёдёг йё цотмё дзуры:

 – Ёз та сымахёй ёдылы-
дёр, сымахён хёдзёрт-
тё чи аразы!..

ГАПБАТЫ Алетё

 Хъомылад 

«Мыстыты ёмбырд» – рёвдауёндоны
Ёрвылаз Дзёуджы-

хъёуы саразынц ирон 
аргъёутты конкурс рёв-
дауёндётты сабиты 
‘хсён. Йё нысан у ирон 
ёвзаг рапарахат кёнын, 
цыфёндыйё дёр йё 
бахъахъхъёнын. 

37-ём рёвдауёндоны 
сывёллёттё зёрдиа-
гёй фенхъёлмё кё-
сынц уыцы цаумё. Аив 
ёмё цымыдисаг рауад 
ацы аз дёр сё равдыст. 
Гыццыл артисттё сё-
вёрдтой аргъау «Мыс-
тыты ёмбырд». Сё аив 
ирон ныхасёй ёмё, цы 
фёлгонцтё сарёзтой, 
уыдонёй дисы бафтыд-
той жюрийы уёнгты.
Равдыстмё сё бацёт-

тё кодта ирон ёвза-
джы ахуыргёнёг Дзус-
ты Риммё.

Нё уацхёссёг

